
Татарстан Республикасы дәүләт 
телләрен һәм Татарстан Республикасы 
халыкларының башка телләрен 
үстерүгә һәм аларның эшләвенә 
юнәлдерелгән грантларны алуга 
«Живой язык – живая нация!» («Тере 
тел – тере милләт!») республика 
конкурсы турында  
 

Татарстан Республикасы Министрлар Кабинетының 2013 елның 25 октябрендәге 
794 номерлы карары белән расланган «2014-2022 елларга Татарстан Республикасы 
дәүләт телләрен һәм Татарстан Республикасында башка телләрне саклау, өйрәнү һәм 
үстерү» дәүләт программасы чараларын башкару кысаларында боерык бирәбез: 

 
1 2021 елда Татарстан Республикасы дәүләт телләрен һәм Татарстан 

Республикасы халыкларының башка телләрен үстерүгә һәм аларның эшләвенә 
юнәлдерелгән грантларны алуга «Живой язык – живая нация!» («Тере тел – тере 
милләт!») республика конкурсын оештырырга һәм уздырырга. 

2. 2021 елда Татарстан Республикасы дәүләт телләрен һәм Татарстан 
Республикасы халыкларының башка телләрен үстерүгә һәм аларның эшләвенә 
юнәлдерелгән грантларны алуга «Живой язык – живая нация!» («Тере тел – тере 
милләт!») республика конкурсын уздыру турында нигезләмә (кушымтада бирелә) 
расларга. 

3. Әлеге боерык аны Татарстан Республикасы Юстиция министрлыгында дәүләт 
теркәвенә алган көннән башлап үз көченә керә. 

4. Әлеге боерык үтәлешен тикшереп торуны Татарстан Республикасы Дәүләт 
идарәсен цифрлы нигездә үстерү, мәгълүмат технологияләре һәм элемтә министрлыгына 
йөкләргә. 

 
Татарстан Республикасы дәүләт идарәсен 
цифрлы нигездә үстерү, мәгълүмат 
технологияләре һәм элемтә министры  
 

 А.Р.Хәйруллин 

«Татмедиа» матбугат һәм массакүләм 

Татарстан Республикасы Дәүләт 
идарәсен цифрлы нигездә үстерү, 
мәгълүмат технологияләре һәм элемтә 
министрлыгының һәм «Татмедиа» 
матбугат һәм массакүләм 
коммуникацияләр буенча республика 
агентлыгының  2021 елның 24 
августындагы п/217 / 122-п номерлы 
уртак боерыгы белән расланды 

 
 

2021 елда Татарстан Республикасы дәүләт телләрен һәм Татарстан 
Республикасы халыкларының башка телләрен үстерүгә һәм аларның  

эшләвенә юнәлдерелгән грантларны алуга «Живой язык – живая нация!» 
(«Тере тел – тере милләт!») республика конкурсын уздыру турында             

нигезләмә  
 

1. Төп нигезләмәләр 
 

1.1. Татарстан Республикасы дәүләт телләрен һәм Татарстан Республикасы 
халыкларының башка телләрен үстерүгә һәм аларның эшләвенә юнәлдерелгән 
грантларны алуга «Живой язык – живая нация!» («Тере тел – тере милләт!») 
республика конкурсы (алга таба – Конкурс) Татарстан Республикасы Министрлар 
Кабинетының 2013 елның 25 октябрендәге 794 номерлы карары белән расланган 
«2014-2022 елларга Татарстан Республикасы дәүләт телләрен һәм Татарстан 
Республикасында башка телләрне саклау, өйрәнү һәм үстерү» дәүләт программасы 
нигезендә уздырыла. 

1.2. Конкурсны оештыручы булып Татарстан Республикасы Дәүләт идарәсен 
цифрлы нигездә үстерү, мәгълүмат технологияләре һәм элемтә министрлыгы (алга 
таба – Министрлык) һәм «Татмедиа» матбугат һәм массакүләм коммуникацияләр 
буенча республика агентлыгы тора. 

1.3. Конкурс үткәрү турында мәгълүмат Интернет мәгълүмат-
телекоммуникация челтәрендәге Дәүләт программасының рәсми http://tel.tatar.ru 
сайтында (алга таба – рәсми сайт) урнаштырылган.  

1.4. Конкурста җиңүчеләр тәкъдим ителгән проектларын гамәлгә ашыру өчен 
грант ала.  

1.5. Конкурста катнашу өчен бер генә гариза бирелсә яисә бер генә гариза да 
бирелмәсә, Конкурс узмаган дип таныла.  

 
2. Конкурсның максаты һәм бурычлары 

 
2.1. Конкурсның максаты – Татарстан Республикасы дәүләт телләрен һәм 

Татарстан Республикасының башка халыклары телләрен саклау, өйрәнү һәм 
үстерүгә юнәлдерелгән иң яхшы проектларны ачыклау.  

2.2. Конкурсның бурычлары – Татарстан Республикасы дәүләт телләрен һәм 
Татарстан Республикасында башка телләрне үстерүдә проблемаларны объектив 
яктыртуны формалаштыру, Татарстан Республикасында милләтара мөнәсәбәтләрне 
ныгыту, әлеге тематикадагы мәгълүмат материалларының һөнәри дәрәҗәсен һәм 
сыйфатын күтәрү, җәмәгатьчелек игътибарын дәүләт телләрен куллануга җәлеп итү.  

 
3. Конкурс номинацияләре 

 
3.1. Конкурс биш номинациядә үткәрелә: 
1. «Интернет» челтәре өчен иң яхшы медиа ресурс проекты (I, II, III урыннар); 
2. «Иң яхшы мәгълүмат кампаниясе проекты» (I, II, III урыннар); 
3. «Туган тел турында иң яхшы проморолик проекты» (I, II, III урыннар); 
4. «Интернет» челтәрендә туган телгә ярдәм итү өчен иң яхшы интернет-акция 

проекты» (I, II, III урыннар); 
5. «Туган телне популярлаштыра/саклап кала торган иң яхшы Инстаграмм 

аккаунты/ВКонтакте төркеме проекты» (I, II, III урыннар). 
 

4. Конкурста катнашучылар 
 
4.1. Конкурста Россия Федерациясе гражданнары булып торган физик затлар, 

шулай ук Россия юридик затлары катнаша ала. 
4.2. Конкурста катнашу өчен гариза бирүчеләр әлеге Нигезләмәнең 5 бүлегендә 

бәян ителгән тәртип һәм шартлар нигезендә документлар җыелмасын әзерләргә һәм 
тапшырырга тиеш.  

4.3. Гариза бирүче Конкурсның бер номинациясендә бер генә гариза бирә ала. 
4.4. Гариза бирүче Конкурста биш номинациядә катнаша ала, һәр номинациягә 

аның тарафыннан аерым документлар җыелмасы булдырыла. 
 

5. Конкурсны үткәрү шартлары 
 

5.1. Конкурс номинацияләре нигезендә гариза бирүчеләр Конкурс эшләрен 
Татарстан Республикасы дәүләт телләренең берсендә тәкъдим итә. 

  5.2. Конкурста катнашу өчен гариза бирүчеләр 2021 елның 20 сентябреннән 17 
октябренә кадәрге срокта Министрлыкка әлеге Нигезләмәнең 1 нче кушымтасы 
нигезендәге форма буенча гариза тапшыра, проектның түбәндәге документларын 
теркәп: 

Гариза бирүче физик затлар түбәндәгеләрне тапшыра: 
паспорт күчермәсе; 
салым органында физик затны исәпкә кую турында таныклык күчермәсе 

(салым түләүченең идентификация номеры); 
мәҗбүри пенсия иминиятләштерүенең иминият таныклыгы күчермәсе;  

Татарстан Республикасы бюджетына, шул исәптән башка хокукый актлар 
нигезендә бирелгән, грантларны кире кайтару буенча кичектерелгән бурычның 
булмавы һәм Конкурста катнашу өчен гариза бирү вакытына Татарстан 
Республикасы бюджеты каршында срогы чыккан бүтән бурычның булмавы 
турында, шулай ук дәгъва кылучының әлеге Нигезләмәнең 2.1 пунктында 
күрсәтелгән максатка башка хокукый актлар нигезендә Татарстан Республикасы 
бюджетыннан грант бирү планлаштырыла торган акчаны алмавы турында гарантия 
хаты;  

Конкурста катнашу өчен гариза бирү вакытына салымнар һәм җыемнар 
турында Россия Федерациясе законнары нигезендә түләнергә тиешле салымнарны, 
җыемнарны, иминият кертемнәрен, пеняларны, штрафларны, процентларны түләү 
буенча үтәлмәгән бурычларның булмавын раслый торган салым органы белешмәсе;  

шәхси мәгълүматларны эшкәртүгә ризалык (тәкъдим ителә торган формасы 
әлеге Нигезләмәнең 2 нче кушымтасында китерелгән);  

шәхси мәгълүматлар субъекты тарафыннан тарату өчен рөхсәт ителгән  шәхси 
мәгълүматларны эшкәртүгә ризалык (тәкъдим ителә торган формасы әлеге 
Нигезләмәнең 3 нче кушымтасында китерелгән);  

Гариза бирүче юридик затлар түбәндәгеләрне тапшыра: 
салым органында юридик затны исәпкә кую турында таныклык күчермәсе 

(салым түләүченең идентификация номеры); 
җитәкчене билгеләү турында боерык күчермәсе; 
гамәлгә кую документларының күчермәләре; 
теркәлү турында таныклык күчермәсе;  
Конкурста катнашу өчен гариза бирү вакытына салымнар һәм җыемнар 

турында Россия Федерациясе законнары нигезендә түләнергә тиешле салымнарны, 
җыемнарны, иминият кертемнәрен, пеняларны, штрафларны, процентларны түләү 
буенча үтәлмәгән бурычларның булмавын раслый торган салым органы белешмәсе;  

Конкурста катнашу өчен гариза бирү вакытына юридик затның Татарстан 
Республикасы норматив хокукый актлары нигезендә Татарстан Республикасы 
бюджетыннан бирелгән субсидияләр, бюджет инвестицияләре һәм башка чаралар 
буенча вакытында түләнмәгән бурычы булмавы турында раслый торган, юридик зат 
җитәкчесе тарафыннан имзаланган белешмә. 

Гаризалар һәм теркәп тапшырыла торган кәгазь документ җыелмалары 420111, 
Татарстан Республикасы, Казан шәһәре, Кремль урамы, 8 йорт, 2 кат, 219нчы 
кабинет, ИТ-бергәлекне үстерү секторына кулдан тапшырыла яки «Живой язык – 
живая нация!» («Тере тел – тере милләт!») конкурсы» тамгасы белән почта аша 
җибәрелә. Белешмәләр өчен телефон: 8(843) 221-19-26. 

5.3. Гариза бирүче түбәндәге очракларда Конкурс сайлап алуында катнашуга 
кертелми: 

әлеге Нигезләмәнең 5.2 пунктында күрсәтелгән документларны тапшырмаса 
яисә аларны тулы күләмдә тапшырмаса; 

тапшырылган документлар әлеге Нигезләмәнең 5.2 пунктында күрсәтелгән 
таләпләргә туры килмәсә яки мондый документларда дөрес булмаган белешмәләр 
булса; 

гариза бирүче әлеге Нигезләмәнең 10.3 пунктында күрсәтелгән таләпләргә 
туры килмәсә. 

Гариза бирүче әлеге пунктта күрсәтелгән нигезләрдә Конкурс нигезендә 
сайлап алуда катнашуга кертелмәсә, Министрлык документлар алынган көннән соң 
бер эш көне эчендә бу хакта рәсми хат белән хәбәр итә. 

Конкурста катнашуга кертелмәгән гариза бирүчеләр, Конкурска гаризалар 
бирү өчен билгеләнгән срокта җитешсезлекләрне бетергәннән соң, кабат Конкурска 
гариза бирә ала.  

5.4. Конкурста катнашуга түбәндәге проектлар кертелми:  
чит ил гражданнарыныкы һәм чит ил юридик затларыныкы; 
халыкка гуманитар һәм башка матди ярдәм, шулай ук түләүле хезмәтләр 

күрсәтүгә өндәмәләре булган;  
рекламага юнәлдерелгән;  
гаризалар кабул итүнең билгеләнгән вакытыннан соң алынган.  
5.5. Конкурс читтән торып, бер этапта үткәрелә.  
5.6. Министрлык әлеге Нигезләмәнең 3 бүлегендә күрсәтелгән һәр номинация 

буенча катнашучыларның проектлары исемлеген төзи һәм, гаризалар кабул итү 
тәмамланган көннән соң биш эш көне эчендә аны, катнашучыларның гаризаларын 
һәм материалларын теркәп, карау өчен эксперт комиссиясенә тапшыра.  

 
6. Эксперт комиссиясе 

 
6.1. Конкурста җиңүчеләрне билгеләү өчен Министрлык һәм «Татмедиа» 

матбугат һәм массакүләм коммуникацияләр буенча республика агентлыгының уртак 
боерыгы белән раслана торган, мәгълүмат технологияләре һәм массакүләм 
мәгълүмат чаралары өлкәсендәге белгечләр арасыннан, иҗтимагый оешмаларның 
(килешү буенча) вәкилләрен җәлеп итеп, сигез кешелек эксперт комиссиясе төзелә.  

6.2. Эксперт комиссиясендә түбәндәгеләр була: 
эксперт комиссиясе эшчәнлегенә гомуми җитәкчелек итә, аның утырышларын 

алып бара, эксперт комиссиясе тарафыннан кабул ителә торган карарларны раслый, 
конкурста җиңүчеләрне игълан итә, эксперт комиссиясе утырышы беркетмәсен 
раслый, эксперт комиссиясенә йөкләнгән бурычларны үтәү өчен шәхси җавап тота 
торган рәис; 

рәис урынбасары, рәис булмый торганда рәиснең функцияләре һәм хокуклары 
аңа күчә; 

катнашучыларның эшләрен бәяләүдә катнаша торган эксперт комиссиясе 
әгъзалары. 

6.3. Оештыру-техник эшчәнлекне координацияләү, утырышларны әзерләү һәм 
эксперт комиссиясе документларын алып бару өчен җаваплы секретарь билгеләнә. 

6.4. Җаваплы секретарь түбәндәге функцияләрне башкара: 
эксперт комиссиясе утырышларында карау өчен материаллар әзерли һәм 

аларның сакланышын оештыра; 
эксперт комиссиясе утырышларын оештыра; 
эксперт комиссиясе утырышлары беркетмәләрен төзи. 
6.5. Җаваплы секретарь эксперт комиссиясе составына керми һәм аның 

утырышларында тавыш бирү хокукыннан башка гына катнаша. 
6.6.  Эксперт комиссиясен рәис җитәкли.  
6.7. Эксперт комиссиясе, әгәр утырышта эксперт комиссиясе әгъзаларының 

яртысыннан артыгы катнашса, карар кабул итәргә хокуклы була. 
6.8. Эксперт комиссиясе катнашучыларның проектларын әлеге Нигезләмәнең 

7.1 пунктында күрсәтелгән проектларны бәяләү билгеләре нигезендә бәяли.  
6.9. Конкурста җиңүчеләр эксперт комиссиясе тарафыннан билгеләнә.  
6.10. Эксперт комиссиясе әгъзасы кабул ителгән карар белән килешмәгән 

очракта, аның ихтыярына карап, беркетмәдә аерым фикер күрсәтелә.  
6.11. Утырыш беркетмәсе эксперт комиссиясе әгъзалары тарафыннан имзалана 

һәм рәис тарафыннан эксперт комиссиясе утырышы уздырылган көннән алып биш 
эш көне эчендә раслана.  

6.12. Эксперт комиссиясе гаризалары кире кагылган проектларның авторлары 
һәм аларның вәкилләре белән язышулар алып бармый. Сайлап алу өчен тәкъдим 
ителгән гаризалар рецензияләнми, документлар һәм материаллар кире кайтарылмый 
һәм алга таба да файдаланылмый.  

 
7. Проектларны бәяләү билгеләре һәм тәртибе 

 
7.1. Эксперт комиссиясе тәкъдим ителгән проектларны түбәндәге билгеләр 

буенча бәяли:  
Билгесе Баллар 

Конкурс тематикасын чагылдыра торган эчтәлеге  0 - 5 
Проектның социаль әһәмияте  0 - 5 
Проектның мантыйкый бәйләнеше һәм гамәлгә ашырып 
булучанлыгы, проект чараларының аның максатларына, 
бурычларына һәм көтелгән нәтиҗәләргә туры килүе 

0 - 5 

Татарстан Республикасы дәүләт телләрен һәм Татарстан 
Республикасы халыкларының башка телләрен үстерү һәм 
куллану өлкәсендә тәкъдим ителә торган карарларның 
файдалылыгы 

0 - 5 

Проектның инновациясе 0 - 5 
Проектны башкару масштабы 0 - 5 
Проектны башкару чыгымнарының нигезлелеге  0 - 5 

 
7.2. Эксперт комиссиясе әгъзалары әлеге Нигезләмәнең 7.1 пунктында 

күрсәтелгән билгеләрнең һәркайсы буенча проектларны бәяли. Эксперт 

комиссиясенең барлык әгъзалары тарафыннан барлык билгеләр буенча куелган 
баллар суммасы гаризаның актыккы бәясен тәшкил итә. Бәяләү нәтиҗәләре буенча 
гаризалар рейтингы төзелә. Гаризалар рейтингы эксперт комиссиясе беркетмәсендә 
теркәлә.  

7.3. Һәр номинациядә конкурста җиңүчеләр турында карар проектлар рейтингы 
нигезендә эксперт комиссиясе тарафыннан кабул ителә. Баллар тигез булганда, 
җиңүчене билгеләгәндә эксперт комиссиясе утырышында рәислек итүче затның 
тавышы хәлиткеч булып тора.  

8. Финанслау 
 

8.1. Конкурсны үткәрү чараларын финанслау Татарстан Республикасы 
Министрлар Кабинетының 2013 елның 25 октябрендәге 794 номерлы карары белән 
расланган «2014-2022 елларга Татарстан Республикасы дәүләт телләрен һәм 
Татарстан Республикасында башка телләрне саклау, өйрәнү һәм үстерү» дәүләт 
программасында каралган Татарстан Республикасы бюджеты хисабыннан гамәлгә 
ашырыла. 

8.2. Конкурсның гомуми приз фонды – 500 мең сум. 
8.3. Конкурста җиңүчеләр киләсе тәртиптә бүләкләнә: 

 
№ Номинацияләр Урын Сумма 
1 «Интернет» челтәре өчен иң яхшы 

медиа ресурс проекты» 
 

I 55 мең сум 
II 30 мең сум 
III 15 мең сум 

2 «Иң яхшы мәгълүмат кампаниясе 
проекты» 

 

I 55 мең сум 
II 30 мең сум 
III 15 мең сум 

3 «Туган тел турында иң яхшы 
проморолик проекты»  

I 55 мең сум 
II 30 мең сум 
III 15 мең сум 

4 «Интернет» челтәрендә туган 
телгә ярдәм итү өчен иң яхшы 

интернет-акция проекты»  

I 55 мең сум 
II 30 мең сум 
III 15 мең сум 

5 «Туган телне 
популярлаштыра/саклап кала 
торган иң яхшы Инстаграмм 
аккаунты/ВКонтакте төркеме 

проекты» 

I 55 мең сум 
II 30 мең сум 
III 15 мең сум 

 
8.4. Конкурста җиңүче тәкъдим ителгән проектны грант күчерелгәннән соң 120 

календарь көн эчендә гамәлгә ашыру йөкләмәсен ала. 

9. Йомгак ясау һәм җиңүчеләрне бүләкләү 
 

9.1. Әлеге Нигезләмәнең 5.2 пунктында күрсәтелгән гаризаларны кабул итү 
вакыты тәмамланганнан соң биш эш көне эчендә эксперт комиссиясе беркетмәдә 
теркәлгән карары белән Конкурста җиңүчеләрне билгели. Эксперт комиссиясе 
тарафыннан кабул ителгән карар нәтиҗәләре буенча, Конкурска йомгак ясау 
беркетмәсе расланганнан соң биш эш көне дәвамында, Конкурста җиңүчеләр 
исемлеген раслау турында оештыручыларның уртак боерыгы чыгарыла, ул рәсми 
сайтта ике эш көне дәвамында бастырыла. 

9.2. Җиңүчеләргә грантлар әлеге Нигезләмәнең 10 бүлеге нигезендә бирелә. 
 

10.  Грантлар бирү тәртибе 
 

10.1. Грантлар максатчан түләүсез субсидияләр рәвешендә бирелә.  
10.2. Грантлар бирү «2014-2022 елларга Татарстан Республикасы дәүләт 

телләрен һәм Татарстан Республикасында башка телләрне саклау, өйрәнү һәм 
үстерү» дәүләт программасы чараларын гамәлгә ашыру кысаларында Татарстан 
Республикасы бюджеты акчалары хисабыннан бюджет ассигнованиеләре һәм 
бюджет йөкләмәләре лимитлары чикләрендә гамәлгә ашырыла. 

10.3. Грантларны бирү шартлары: 
грант алучы чит ил юридик заты булып тормаска, шулай ук устав (җыелма) 

капиталында Россия Федерациясе Финанс министрлыгы тарафыннан раслана 
торган, салым салуның ташламалы салым режимын бирүче һәм (яки) финанс 
операцияләрен уздырганда мәгълүмат ачуны һәм тапшыруны күздә тотмаган 
дәүләтләр һәм территорияләр (офшор зоналары) исемлегенә кертелгән дәүләттә 
(территориядә) теркәлгән чит илләрнең юридик затларының катнашу өлеше җыеп 
исәпләгәндә 50 проценттан артып китмәгән Россия юридик заты булып тормаска 
тиеш;  

грант алучы әлеге Нигезләмәнең 2.1 пунктында күрсәтелгән максатка грант 
бирүне планлаштыруга нигез булган башка норматив хокукый актлар, муниципаль 
хокукый актлар нигезендә Татарстан Республикасы бюджетыннан акча алучы булып 
тормаска тиеш;  

грант алучының, башка хокукый актлар нигезендә бирелгәннәрен дә кертеп, 
Татарстан Республикасы бюджетына субсидияләр, бюджет инвестицияләрен кире 
кайтару буенча түләнмәгән бурычы һәм Россия Федерациясе бюджет системасының 
тиешле бюджеты каршында кичектерелгән башка бурычы булмаска тиеш; 

грант алучының салымнар һәм җыемнар турында Россия Федерациясе 
законнары нигезендә түләнергә тиешле салымнар, җыемнар, иминият кертемнәре, 
пенялар һәм штрафларны түләү буенча үтәлмәгән йөкләмәсе булмаска тиеш; 

юридик зат булып торган грант алучы Конкурс үткәрелгән вакытта бетерелү, 
бөлгенлек процессында тормаска тиеш, ә шәхси эшкуар булып торган  сайлап алуда 
катнашучы шәхси эшкуар буларак эшчәнлеген туктатырга тиеш түгел. 

10.4. Конкурста җиңүчеләр исемлеген раслау турында оештыручыларның 
боерыгы чыккан көннән башлап календарь көннәрендә исәпләнә торган 10 көнлек 
срокта Министрлык Конкурста җиңүчеләргә грант бирү турында килешүләр төзи.  

10.5. Грант бирү турындагы килешүдә бюджет акчаларын куллану тәртибе һәм 
сроклары, хисаплылыклар, грант алучыга акчаны күчерү вакыты, якларның үзара 
хокуклары һәм бурычлары билгеләнә, грант алучының грант алучы тарафыннан 
грант алу шартлары, максатлары һәм тәртибе үтәлүенә Министрлык һәм Татарстан 
Республикасы Финанс министрлыгы тарафыннан тикшерүләр уздырылуына 
ризалыгы, акчаларның файдаланылмаган өлешен Министрлыкка кире кайтару 
тәртибе карала. 

10.6. Тәкъдим ителгән проектны башкару өчен акчалар Министрлыкның 
бухгалтерлык исәбе һәм хисаплылык бүлеге тарафыннан грант алучының исәп-
хисап счетына грант бирү турындагы килешүдә билгеләнгән срокта күчерелә. 

10.7. Грант алучы грантны бары килешүдә күрсәтелгән максатларда гына 
куллана. 

10.8. Грант акчаларыннан максатчан файдаланмау, килешү шартларын бозу 
факты ачыкланган очракта, Министрлык грант алучының килешү буенча алган 
барлык акчаларын кире кайтаруын таләп итәргә хокуклы.  

10.9. Грант бирү турындагы килешү срогы тәмамланганнан соң, грант алучы 
акчаларның файдаланылмаган өлешен, грант бирү турындагы килешү нигезендә, 
Министрлыкка кире кайтарырга тиеш. 

10.10. Министрлык һәм Татарстан Республикасы Финанс министрлыгы 
грантлар бирүгә бүлеп бирелгән бюджет акчаларын бирү шартлары, максатлары һәм 
тәртибе үтәлешенә законнарда билгеләнгән тәртиптә тикшерү уздыра.  

10.11. Грант алучы Министрлыкка грант акчаларыннан файдалану турында 
ахыргы язма хисап тәкъдим итә.  

10.12. Хисапта түбәндәге мәгълүматлар булырга тиеш: 
грант алучының белешмәләре; 
бирелгән грант күләме; 
проектның тасвирламасы (проектның максатлары, әһәмияте, көтелгән 

нәтиҗәләре); 
башкарылган эшләрнең тасвирламасы; 
проектны башкару чыгымнарын нигезләү; 
чыгымнарны документаль раслау (чеклар, банк өземтәләре, товар кәгазьләре). 
10.13. Ахыргы язма хисапларны тапшыру сроклары грант бирү турындагы 

килешүдә билгеләнә. 
 

11. Грантларны кире кайтару тәртибе 
 

11.1. Грант алучы Министрлык тарафыннан бирелгән акчаларны 
файдаланмаган, тулысынча яки өлешчә файдаланган очракта, акчаның 
файдаланылмаган өлеше Министрлыкка кире кайтарылырга тиеш.  

11.2. Грантлар бирү шартлары бозылган очракта, Татарстан Республикасы 
бюджетыннан бирелгән акчалар Министрлыкка кире кайтарылырга тиеш.  

Грантлар шулай ук түбәндәге очракларда да кире кайтарылырга тиеш:  
бирелгән акчалар тәкъдим ителгән проектны башкаруга бәйле булмаган 

чараларга тотылган очракта;  
грантны өченче затларга кредитлар һәм заемнар бирү өчен файдаланган 

очракта.  
11.3. Министрлык әлеге Тәртипнең 11.2 пунктында күрсәтелгән очраклар 

билгеләнгәннән соң 10 көн эчендә грант алучыга бирелгән грантны кире кайтару 
кирәклеге турында, акчаны күчерү өчен банк счетын күрсәтеп, язмача хәбәр җибәрә. 

11.4. Әлеге Тәртипнең 11.3 пунктында күрсәтелгән хәбәр алынганнан соң 20 эш 
көне эчендә Министрлык тарафыннан бирелгән акчалар кире кайтарылырга тиеш.  

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



11 
 

2021 елда Татарстан Республикасы дәүләт 
телләрен һәм Татарстан Республикасы 
халыкларының башка телләрен үстерүгә 
һәм аларның эшләвенә юнәлдерелгән 
грантларны алуга «Живой язык – живая 
нация!» («Тере тел – тере милләт!») 
республика конкурсын уздыру турында 
нигезләмәгә 1 нче кушымта 

 
 

Татарстан Республикасы дәүләт телләрен һәм Татарстан Республикасы халыкларының 
башка телләрен үстерүгә һәм аларның эшләвенә юнәлдерелгән грантларны алуга «Живой 
язык – живая нация!» («Тере тел – тере милләт!») республика конкурсында катнашу өчен 

ГАРИЗА  
 

Гариза бирүче (физик затның фамилиясе, исеме, атасының исеме (булган очракта) яисә 
юридик затның тулы рәсми атамасы) 

____________________________________________________________________  
 
Юридик зат җитәкчесенең фамилиясе, исеме, атасының исеме 
____________________________________________________________________  
 
Элемтә өчен телефон __________________________________________________  
 
Электрон почта тартмасы ___________________________________________  
 
Шәһәр/торак пункт ____________________________________________________  
 
Тәҗрибә һәм 

компетенцияләр______________________________________________________ 
 
Проектның номинациясе______________________________________________________  
 
Проектның категориясе ______________________________________________________  
                                                                   яңа/гамәлдәгесен үстерү 
 
Проектның исеме___________________________________________________________  
 
Проектның кыскача тасвирламасы 

_______________________________________________  
 
Проектны башкарудан көтелгән социаль файда______________________________ 
 
Проектның максаты (максатлары) һәм бурычлары          
 ______________________________________________________________________ 
 
Проектның географиясе___________________________________________________ 

Проектны башкару чоры_____________________________________________________ 
 
Проектны башкару чыгымнарын нигезләү___________________________________ 
 
Ярдәмче финанслар булуы__________________________________________________ 

2021 елда Татарстан Республикасы дәүләт 
телләрен һәм Татарстан Республикасы 
халыкларының башка телләрен үстерүгә 
һәм аларның эшләвенә юнәлдерелгән 
грантларны алуга «Живой язык – живая 
нация!» («Тере тел – тере милләт!») 
республика конкурсын уздыру турында 
нигезләмәгә 2 нче кушымта 

 
(Тәкъдим ителә торган рәвеше) 

 
Субъектның шәхси мәгълүматларны эшкәртүгә ризалыгы 

 
Мин, ___________________________________________________________,  _______ 

________________________________________ адресы буенча яшим, шәхесемне таныклый 
торган төп документ (паспорт) ___________________, Татарстан Республикасы дәүләт 
телләрен һәм Татарстан Республикасы халыкларының башка телләрен үстерүгә һәм 
аларның эшләвенә юнәлдерелгән грантларны алуга «Живой язык – живая нация!» («Тере 
тел – тере милләт!») республика конкурсында катнашу максатында, «Шәхси мәгълүматлар 
турында» 2006 елның 27 июлендәге 152-ФЗ номерлы Федераль законның 9 статьясы 
нигезендә Татарстан Республикасы Дәүләт идарәсен цифрлы нигездә үстерү, мәгълүмат 
технологияләре һәм элемтә министрлыгына (адресы: 420111, Казан шәһәре, Кремль урамы, 
8) һәм «Татмедиа» матбугат һәм массакүләм коммуникацияләр буенча республика 
агентлыгына (адресы: 420066, Казан шәһәре, Декабристлар урамы, 2) (алга таба – 
«операторлар») үземнең шәхси мәгълүматларымны эшкәртүгә, шул исәптән, җыю, 
системалаштыру, туплау, саклау, аныклау (яңарту, үзгәртү), куллану, шәхсисезләндерү, 
блокка кую, юк итүгә, ризалыгымны бирәм. 

 
Эшкәртүгә ризалык бирелә торган шәхси мәгълүматлар исемлеге: 
 

Эшкәртелә торган 
шәхси мәгълүматлар 
исемлеге 

(фамилия, исем, ата исеме*, җенес, туу датасы һәм туу урыны, 
гражданлык, шәхесне таныклый торган документ 
реквизитлары (документның төре, аның сериясе һәм номеры, 
кем тарафыннан һәм кайчан бирелгән), яшәү урыны, теркәлү 
урыны, телефон номеры (шул исәптән мобиль), электрон почта 
адресы, Россия Федерациясе кредит оешмасында ачылган счет 
турында белешмәләр 

 
Әлеге ризалык имзалаган датадан соң 1 (бер) ел гамәлдә була. 
Шәхси мәгълүматлар субъекты, бу хакта операторларга язмача хәбәр итеп, үзенең 

шәхси мәгълүматларын эшкәртүгә әлеге ризалыкны кире алырга хокуклы. 
Шәхси мәгълүматлар субъекты тарафыннан үзе биргән шәхси мәгълүматларны 

эшкәртүгә ризалыгы кире алынган очракта, операторлар аларны эшкәртүдән туктарга яисә 
мондый эшкәртүнең туктатылуын тәэмин итәргә тиеш (әгәр шәхси мәгълүматларны 
эшкәртү операторлар йөкләмәсе буенча эш итүче башка зат тарафыннан гамәлгә 
ашырылса) һәм, шәхси мәгълүматларны эшкәртү максатында шәхси мәгълүматларны 
саклау таләп ителмәгән очракта, аларны кире алу турында гариза алынган датадан башлап 

утыз көннән артмаган чорда юкка чыгарырга яки юкка чыгарылуын тәэмин итәргә тиеш 
(әгәр шәхси мәгълүматларны эшкәртү операторлар йөкләмәсе буенча эш итүче башка зат 
тарафыннан гамәлгә ашырылса). 

Күрсәтелгән чорда шәхси мәгълүматларны юкка чыгару мөмкинлеге булмаса, 
операторлар мондый шәхси белешмәләрне блокка куя яки блокка куелуын тәэмин итә 
(әгәр шәхси мәгълүматларны эшкәртү операторлар йөкләмәсе буенча эш итүче башка зат 
тарафыннан гамәлгә ашырылса) һәм алты айдан артмаган чорда шәхси мәгълүматларның 
юкка чыгарылуын тәэмин итә. 

 
______________________________________________________/____________ 
  (шәхси мәгълүматлар субъектының фамилиясе, исеме, ата исеме* һәм имзасы) 

 
__________________ 
         (Дата) 

 
* Ата исеме булган очракта күрсәтелә 

2021 елда Татарстан Республикасы дәүләт 
телләрен һәм Татарстан Республикасы 
халыкларының башка телләрен үстерүгә 
һәм аларның эшләвенә юнәлдерелгән 
грантларны алуга «Живой язык – живая 
нация!» («Тере тел – тере милләт!») 
республика конкурсын уздыру турында 
нигезләмәгә 3 нче кушымта 

 
(Тәкъдим ителә торган рәвеше) 

 
Шәхси мәгълүматлар субъекты тарафыннан тарату өчен рөхсәт ителгән шәхси 

мәгълүматларны эшкәртүгә ризалык 
 
 Мин,__________________________________________________________________ 

                            (фамилиясе, исеме, атасының исеме (булган очракта) рус телендә) 
 ____________________________________________________________________________, 
                             (почта адресы) 
 ____________________________________________________________________________, 
                        (электрон почта адресы) 
 ____________________________________________________________________________, 
                             (телефон номеры) 
 «Шәхси мәгълүматлар турында» 2006 елның 27 июлендәге 152-ФЗ номерлы Федераль 
законның 10.1 статьясы нигезендә Оештыручылар – Татарстан Республикасы Дәүләт 
идарәсен цифрлы нигездә үстерү, мәгълүмат технологияләре һәм элемтә министрлыгына 
(ОГРН 1021602846110, ОКТМО 92701000001, ОКПО 00099814), юридик адресы: 420111, 
Казан шәһәре, Кремль урамы, 8 һәм «Татмедиа» матбугат һәм массакүләм 
коммуникацияләр буенча республика агентлыгына (ОГРН 1031621014765, 
ОКТМО 92701000, ОКПО 14912163), юридик адресы: 420066, Казан шәһәре, Декабристлар 
урамы, 2, Татарстан Республикасы дәүләт телләрен һәм Татарстан Республикасы 
халыкларының башка телләрен үстерүгә һәм аларның эшләвенә юнәлдерелгән грантларны 
алуга «Живой язык – живая нация!» («Тере тел – тере милләт!») республика конкурсында 
катнашу максатында, үземнең шәхси мәгълүматларымны таратуга (тапшыруга, тәкъдим 
итүгә) үз ризалыгымны бирәм.  
        Эшкәртүгә ризалык бирелә торган шәхси мәгълүматлар категорияләре һәм исемлеге 

 
№ 
т/с 

Шәхси мәгълүматлар Ризалык 
әйе юк 

Гомуми шәхси мәгълүматлар 
 Фамилия   
 Исем   
 Ата исеме (булган очракта)   
 Туган ел, ай, көн һәм туу урыны   
 Адрес   
 Белеме   
 Һөнәр   

 
Эшкәртү өчен шартлар һәм тыюлар билгеләнә торган шәхси мәгълүматларның 

категорияләре һәм исемлеге 

 
№ 
т/с 

Шәхси мәгълүматлар Билгеләнә торган шартлар 
һәм тыюлар исемлеге 

1. (Шәхси мәгълүматлар категориясе) 
 (Шәхси мәгълүматлар исемлеге)  

 
Искәрмә. Әлеге юл шәхси мәгълүматлар субъектының ихтыяры буенча шәхси 

мәгълүматларны эшкәртүче операторлар ягыннан чикләүләрсез тутырыла. 
Шартлар һәм тыюлар затларның чикләнмәгән яки чикләнгән даирәсенә шәхси 

мәгълүматларны тарату һәм (яки) бирү буенча операторлар башкара торган гамәлләрне 
чикләү яки тыюны күздә тота. 

Ризалыкта өстәмә рәвештә шәхси мәгълүматларны эшкәртә торган операторлар 
тарафыннан алынган шәхси мәгълүматларның бары тик аның катгый билгеләнгән 
хезмәткәрләр өчен генә мәгълүматтан файдалану мөмкинлеге тәэмин ителгән эчке челтәре 
аша гына яисә мәгълүмат-телекоммуникация челтәрләреннән файдаланып тапшырыла 
алуы яки алынган шәхси мәгълүматларның тапшырылмау шартлары күрсәтелә ала. 

Шәхси мәгълүматлар субъектының шәхси мәгълүматлары операторлар тарафыннан 
затларның чикләнмәгән даирәсенә тапшырылачак һәм алар белән башка төрле гамәлләр 
кылыначак мәгълүмат ресурслары турында белешмәләр: https://digital.tatarstan.ru/, 
https://tatmedia.tatarstan.ru/. 

Әлеге килешү _______________________________________________гамәлдә була. 
 (рөхсәтнең конкрет гамәлдә булу вакытын күрсәтергә) 

Шәхси мәгълүматлар субъекты, бу хакта операторларга язмача хәбәр итеп, үзенең 
шәхси мәгълүматларын эшкәртүгә әлеге ризалыкны кире алырга хокуклы. 

Шәхси мәгълүматлар субъекты тарафыннан үзе биргән шәхси мәгълүматларны 
эшкәртүгә ризалыгы кире алынган очракта, операторлар аларны эшкәртүдән туктарга яисә 
мондый эшкәртүнең туктатылуын тәэмин итәргә тиеш (әгәр шәхси мәгълүматларны 
эшкәртү операторлар йөкләмәсе буенча эш итүче башка зат тарафыннан гамәлгә 
ашырылса) һәм, шәхси мәгълүматларны эшкәртү максатында шәхси мәгълүматларны 
саклау таләп ителмәгән очракта, аларны кире алу турында гариза алынган датадан башлап 
утыз көннән артмаган чорда юкка чыгарырга яки юкка чыгарылуын тәэмин итәргә тиеш 
(әгәр шәхси мәгълүматларны эшкәртү операторлар йөкләмәсе буенча эш итүче башка зат 
тарафыннан гамәлгә ашырылса). Күрсәтелгән чорда шәхси мәгълүматларны юкка чыгару 
мөмкинлеге булмаса, операторлар мондый шәхси мәгълүматларны блокка куя яки блокка 
куелуын тәэмин итә (әгәр шәхси мәгълүматларны эшкәртү операторлар йөкләмәсе буенча 
эш итүче башка зат тарафыннан гамәлгә ашырылса) һәм алты айдан артмаган чорда шәхси 
мәгълүматларның юкка чыгарылуын тәэмин итә. 

 
______________________ (шәхси мәгълүмат субъектының имзасы) 
______________________ (көне, ае, елы) 


